
	గీ.	
డింపుచును సంప్రహారపారంపరీక, ముగను ద్రిప్పుడు మీరని మూర్ఖయాతు

ధానులకు సెల విచ్చిన నానృశంస, చరితులును నట్ల చేసిరి సరభసముగ.

	గీ.	
నిర్ణయాగోచరంబును గర్ణికార, వర్ణరుచిరంబు నైనతద్వాలకీలి

నిర్ణిమేషులభాగ్య మున్మేషశాలి, యగుటఁ బూర్ణశిఖోదీర్ణ మయ్యె నపుడు.

లంకాపురదహనము




	క.	
అగచరుదుర్దశ కావలి, మగువలు వినిపింప దూయమానాత్మిక యై

జగతీసుత ప్రార్థించెం, దగ “శీతోభవ హనూమత” యటంచు శిఖిన్.

	శా.	
వాలిప్రాణహరప్రియాఘనతపోవహ్నింధనత్వంబు నే

వాలాయంబుగఁ బొందఁజాల ననుచున్ వైశ్వానరుం డత్తఱిన్

వేలాతీతసుజాతశీతలగుణావిర్భూతి వాతాత్మభూ

వాలాగ్రంబున రత్నదీపముగతిన్ వర్తిల్లెఁ జిత్రంబుగన్.

	ఉ.	
రాతిరి యీదశాస్యునగరంబు ప్రకాశము గాఁగఁ జూడలే

దీతఱి నగ్నిసాక్షిగ రహిం గనుఁగొందు నటంచు దైత్యసం

ఘాతము లెల్లఁ దోరణలగత్పరిఘంబున సంహరించి సీ

తాతరుణీమనోహరునిదానుఁడు దుస్సహదోర్విలాసుఁ డై.

	ఉ.	
భూవనితాసుతేందిరను బూషకులేంద్రున కీఁదలంచి లం

కావనధిం బరిక్షుభితగాఢబలోర్మి భయంకరంబు నెం

తే వనజోద్భవుండు మథియించెను రజ్జుభుజంగరాజభో

గావృతగంధవాహతనయాహ్వయమందరభూధరంబుచేన్.

	మ.	
దనుజస్త్రైణముఖారవిందరజనిన్ ధాత్రీమయూరీఘనా

ఘనవేలాసదృశి న్దశాననయశఃకాదంబకాదంబినిన్

ఘనవైధవ్యదశార్హవేషవిధి లంకాస్త్రీజట న్రామమో

హనకుం దత్త్రిజటాసమం బఱపె ధూమ్యం గీశుఁ డౌరా దివిన్.

	ఉ.	
ఇట్టులు పావమాని మెఱయించినశౌర్యముఁ జూచి కన్నులం

దొట్టడుహర్షబాష్పములతోన బుధుల్ దనుజేంద్రభీతి ను

ద్ఘట్టితులౌట మాటుకొన దానినెపంబయి పర్వె ధూమ్య యి

ప్పట్టున హా దివంబునకు భానుజ జాల్కొనె నంచు నెంచఁగన్.

	చ.	
గురుజఘనంబునం దసితకోమలశాటి కటీతటంబున

న్మరకతబద్ధనీవి కుచమండలి గస్తురి గ్రీవ నుత్పలో

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 19 అక్టోబరు 2020న 01:58కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

